
Maʼlumot uchun, ОАК 

iqtisodiyot” jurnali ro‘yxatga kiritilgan.

5.	 Muhammad al-Xorazmiy nomidagi Toshkent axborot texnologiyalari universiteti 
6.	 Toshkent davlat transport universiteti 
7.	 Toshkent arxitektura-qurilish universiteti
8.	 Toshkent kimyo-texnologiya universiteti
9.	 Jizzax politexnika instituti

Annotatsiya. Mazkur maqolada O‘zbekistonda qo‘llanishi mumkin bo‘lgan va Solvency II talablarga javob beradigan 
to‘lovga qobiliyatlilik marjasini hisoblashdagi mavjud kamchiliklar va O‘zbekistonda Solvency II standartlarini joriy 
etishning taqqoslama tahlili taklif etiladi. Shuningdek, O‘zbekistonda Solvency II tizimini joriy etishning o‘ziga xos yo‘li 
sifatida  ko‘rish mumkin.

Kalit so‘zlar: to‘lovga qobiliyatlilik, Solvency II, kapital yetarliligi talabi.
Abstract. This article presents a comparative analysis of the existing shortcomings in the calculation of the solvency 
margin applicable in Uzbekistan in relation to the requirements of the Solvency II framework. It also discusses the 
prospects for implementing the Solvency II system in Uzbekistan, emphasizing that the introduction of Solvency II can be 
viewed as a unique, nationally adapted approach to the development of the insurance market.

Keywords: solvency, Solvency II, solvency capital requirement.
Аннотация. В данной статье предлагается сравнительный анализ существующих недостатков в расчёте маржи 
платежеспособности, применяемой в Узбекистане, с требованиями стандарта Solvency II, а также рассматриваются 
возможности внедрения системы Solvency II в условиях Узбекистана. Кроме того, подчёркивается, что внедрение 
Solvency II в Узбекистане может рассматриваться как особый, адаптированный к национальной специфике путь 
развития страхового рынка.

Ключевые слова: платежеспособность, Solvency II, требование к достаточности капитала.

K I R I S H
Har bir mamlakatda iqtisodiy jarayonlarning faollashuvi natijasida turli xildagi tavakkalchiliklar va oldindan 

aniqlash imkoniyati mavjud bo‘lmagan holatlar yuzaga kelishi mumkin. Bunday holatlarda sug‘urta jamiyat 
barqarorligini ta’minlaydigan asosiy vosita bo‘lib hisoblanadi. Sug‘urta tashkilotlari hamda sug‘urta bozorining 
professional ishtirokchilari uchun moliyaviy resurslari, kapitallashuv darajasi barqaror bo‘lish, ya’ni zarurat 
tug‘ilganda barcha majburiyatlarini bajarish imkoniyatiga ega bo‘lish nihoyatda muhim hisoblanadi.

M A V Z U G A  O I D  A D A B I Y O T L A R  S H A R H I
 “Zamonaviy iqtisodiy atamalar lug‘ati”da to‘lovga qobiliyatlilikni “Bu davlat, yuridik va jismoniy shaxslarning 

to‘lovlar bo‘yicha o‘z majburiyatlarini to‘liq bajarish qobiliyati, ya’ni ushbu majburiyatlarni bajarish uchun zarur 
va yetarli miqdorda pul mablag‘lariga ega bo‘lishidir.”[1] deb ta’riflaydi. Demak, to‘lovga qobiliyatlilik tushunchasi 
bozordagi har qanday kompaniyaning moliyaviy barqarorligini aniqlashda asosiy mezon hisoblanadi.

Ko‘plab iqtisod va moliya sohasidagi mutaxassislar va olimlar [2] to‘lovga qobiliyatlilik tushunchasini 
sug‘urta kompaniyasining o‘z majburiyatlarini istalgan vaqtda emas, balki ma’lum bir vaqtda bajarish qobiliyati 

sifatida, ya’ni statik tushuncha sifatida talqin qiladilar. Shu sababli, hozirgi kunda O‘zbekistonda to‘lovga 
qobiliyatlilik tushunchasi tor ma’noda ko‘rib chiqilmoqda.

T A D Q I Q O T  M E T O D O L O G I YA S I
Mazkur ilmiy maqolada tizimli tahlil va yondashuv, mantiqiy va tarkibiy tahlil qilish, guruhlashtirish va 

umumlashtirish, ekspert baholash va prognozlash, ekonometrik modellashtirish, o‘zaro va qiyosiy taqqoslash 
usullaridan foydalangan. 

T A H L I L  V A  N A T I J A L A R
Bugungi kunda O‘zbekiston sug‘urta kompaniyalarining to‘lovga qobiliyatliligini tartibga solish tizimi 

Yevropa tizimi – Solvency I ga yaqin. Ya’ni, sug‘urta nazorat organlari sug‘urta kompaniyalarining umumiy 
to‘lovga qobiliyatliligini nazorat qilish va qo‘llab-quvvatlash uchun cheklangan vositalar to‘plamiga ega (to‘lovga 
qobiliyatlilik darajasini nazorat qilish, sug‘urta zaxiralarini shakllantirish to‘g‘riligini nazorat qilish, sug‘urta 
zaxiralarini joylashtirish to‘g‘riligini nazorat qilish).

Solvency I metodologiyasining Solvency II dan asosiy farqlaridan biri shundaki, Solvency II qoidalar 
emas, balki tamoyillar asosida qurilganligini ikki standart asosida ko‘rishimiz mumkin. Shu bilan birga, 
Solvency II doirasida to‘lovga qobiliyatlilik marjasi darajasi belgilangan koeffitsientlar asosida emas, balki ichki 
modellashtirishdan foydalanish orqali aniqlanadi.

Bundan tashqari, ayrim Yevropa mamlakatlarida ilgari sug‘urta kompaniyalariga kapital darajasining 
yetarliligini tahlil qilish uchun stress-testlardan foydalanish tavsiya etilgan edi. Yangi tizim doirasida esa stress-
testlarni o‘tkazish Yevropa Ittifoqining barcha mamlakatlari uchun majburiy bo‘ladi.

Solvency II konsepsiyasi Risk-Based Capital (tavakkalchilikka asoslangan kapital asoslangan kapital) 
tamoyiliga va Basel III tizimiga asoslanadi.

Solvency II tizimining asosiy talablari quyidagilardan iborat:
• Miqdoriy talablar: sug‘urta kompaniyasi o‘z kapitalini shunday darajada shakllantirishi kerakki, kelgusi bir 

yil ichida bankrotlik ehtimoli 1/200 (0,05%) darajada bo‘lsin.
• Sifat jihatidagi talablar: sug‘urta kompaniyasi har bir kompaniyaning risk portfeli xususiyatlarini inobatga 

oladigan “xavflar va to‘lovga qobiliyatlilikning o‘zini baholash tizimi” (Own Risk and Solvency Assessment, 
ORSA) ga ega bo‘lishi kerak.

ORSA ning ikki asosiy maqsadi mavjud:
– bir tomondan, u sug‘urta kompaniyalariga o‘z faoliyatini yuritishda to‘g‘ri qarorlar qabul qilishda yordam 

beruvchi ichki boshqaruv vositasi hisoblanadi;
– ikkinchi tomondan, u nazorat organlariga kompaniyaning risk portfelini chuqurroq tushunishni 

osonlashtiruvchi vosita sifatida xizmat qiladi.
Yevropa Ittifoqi mamlakatlarida Solvency II tizimini joriy etish jarayoni ancha sekin kechmoqda. Solvency 

II rejimini tatbiq etish dastlab rejalashtirilganidan ancha murakkab bo‘lib chiqdi.
Solvency II ni joriy etishdagi doimiy kechikishlar uning metodologiyasini o‘zgarib borayotgan iqtisodiy 

sharoitlarga moslashtirish zarurati hamda sug‘urta kompaniyalarini bu tizimda ishlashga tayyorlash murakkabligi 
bilan izohlanadi.

Solvency II tizimini joriy etish natijasida bugungi kunda sug‘urta tashkilotlari bir qator jiddiy qiyinchiliklarni 
yengib o‘tishlariga to‘g‘ri kelmoqda.

Birinchidan, ko‘plab ishchi guruhlar tanlangan strategiya va biznes-reja doirasida olishlari kerak bo‘lgan 
xavf va kapital baholashlarining kelib chiqishi, oqibatlari va cheklovlari bilan yetarlicha tanish emas.

Ikkinchidan, ishchi guruhlar kompaniya strategiyasini baholash va sug‘urta faoliyati natijalarini tahlil 
qilishda kompaniyaning xavflarini hisobga olgan holda yangi yondashuvni qo‘llashlari zarur.

Bundan tashqari, ko‘plab yangi me’yoriy-huquqiy hujjatlarni o‘rganish ham talab etiladi. Hozirgi paytda 
Solvency II tizimini Yevropa Ittifoqida 2014-yil 1-yanvardan boshlab kuchga kiritish rejalashtirilgan bo‘lsada 
2016-yil 1-yanvardan bosqichma bosqich joriy etila boshlangan. Shuni ham ta’kidlash lozimki, Solvency II 
metodologiyasini joriy etish jarayonini tanqid qiluvchi va uni takomillashtirish bo‘yicha takliflarni bildiruvchi bir 
qator ilmiy nashrlar mavjud [3–5].

2023-yil boshida O‘zbekiston Respublikasi Prezidentining 2023-yil 2-sentabrdagi PQ-291-sonli qarori bilan 
kapital bozorini, shu jumladan qimmatli qogʻozlar savdosining tashkilotchilari va Qimmatli qogʻozlar markaziy 
depozitariysi faoliyatini tartibga solish, korporativ boshqaruvni rivojlantirish, shuningdek, sugʻurta tashkilotlari 
faoliyati ustidan nazoratni amalga oshirish boʻyicha vazifa, funksiya va vakolatlari Istiqbolli loyihalar milliy 
agentligi zimmasiga yuklatildi.

Mutaxassislar bahosiga ko‘ra, moliya bozorlarida yagona regulyatorni tashkil etish to‘g‘risida qaror qabul 
qilgan mamlakatlar soni doimiy ravishda ortib bormoqda (bugungi kunda bunday megaregulyatorlar dunyoning 
40 dan ortiq mamlakatida mavjud). Amaliyot shuni ko‘rsatmoqdaki, bunday nazorat organlarining asosiy 
tayanchi bank nazorati tizimi hisoblanadi.

Yagona regulyatorni yaratishning asosiy harakatlantiruvchi sababi shundaki, har qanday regulyator 
bozor ortidan ergashishi kerak. Bugungi kunda moliya bozorida banklar, sug‘urta kompaniyalari va qimmatli 
qog‘ozlar bozori ishtirokchilarini o‘z ichiga olgan moliyaviy xoldinglar mavjud. Ammo ularning har biri uchun 
alohida regulyatorlar mavjud. Shuning uchun butun moliyaviy tizimni tartibga solish va nazorat qilishda yagona 
yondashuv zarur.

Har qanday holatda ham, yangi nazorat organi haqiqatan ham “mega” maqomiga ega bo‘lishi uchun 
sug‘urta, fond bozorlari (shu jumladan aktivlarni boshqarish), pensiya fondlari va banklar ustidan yaxlit 
nazoratni ta’minlashi lozim. Mutaxassislar fikricha, bunday regulyator to‘lovga qobiliyatlilikni, hisobotlarni, 
zaxiralarni, kapital yetarliligini va bozor ishtirokchilarining investorlar, mijozlar hamda sug‘urta qildiruvchilar 
uchun shaffofligini nazorat qilishi kerak. Shuningdek, ularning huquqlarini qisqa va uzoq muddatli istiqbolda 
himoya qilishi zarur [6].

Bir tomondan, mega-regulyatorni yaratish sug‘urta kompaniyalarining aktivlari shaffofligi va sifatini 
yaxshiroq nazorat qilishga yordam beradi. 

Aynan aktivlar sifati pastligi moliya bozori ishtirokchilarining inqirozga uchrashiga olib kelishi mumkin. 
Bundan tashqari, konsolidatsiyalashgan nazorat tizimi tarkibida sug‘urta kompaniyalari ham mavjud bo‘lgan 
moliyaviy guruhlarni nazorat qilishni osonlashtiradi.

Biroq salbiy jihatlar ham mavjud: nazorat tizimini isloh qilish nafaqat sug‘urta qonunchiligiga, balki moliya 
bozoriga oid qonun hujjatlariga ham ko‘plab o‘zgartirishlar kiritishni talab etadi. Shuningdek, islohot jarayoni 
oson kechmaydi va bu ko‘p vaqt talab qilishi mumkinligi ham aniq.

Istiqbolli loyihalar milliy agentligi direktorining o‘rinbosari O.Fayziyevning fikricha O‘zbekiston sug‘urta 
bozorida nosog‘lom raqobat muhiti shakllanganligi, ayrim kompaniyalar sug‘urta xizmatlarini ko‘rsatishda turli 
sxemalardan foydalanayotganligi sug‘urta tashkilotlari sug‘urta mukofotining katta qismini (hatto 80 foizgacha) 
turli mukofotlar yoki boshqa to‘lovlar shaklida qaytarishi, shuningdek, iqtisodiy jihatdan asossiz tariflarni 
qo‘llashi, bularning barchasi mablag‘larning “yashirin iqtisodiyoti”ga chiqib ketishiga ham olib kelayotganligini 
ma’lum qilgan [7].

Mamlakatimiz sug‘urta bozorini nazorat qilishda asosiy e’tibor “ma’lum belgilangan qoidalarga rioya 
etilishi”ni tekshirishga qaratilgan. Xususan, professional ishtirokchi o‘z hisobotini vaqtida topshirganmi, 
ro‘yxatdan o‘tgan manzilida faoliyat yuritayaptimi, hamda pul yuvishga qarshi qoidalarni bajarayaptimi – shular 
nazorat qilinmoqda.

Demak, O.Fayziyevning fikricha vakolatli davlat organi faoliyatidagi xavflarni baholash holati ancha 
sustligi, yaqin kelajakda aynan shu yo‘nalishda tartibga solish va nazorat qilishga e’tiborini kuchaytirish 
rejalashtirilayotganini xulosa qilish mumkin.

Davlat miqyosida ham sug‘urta tashkilotlarining to‘lov qobiliyati bo‘yicha ham alohida e’tibor qaratib 
kelinmoqda jumladan sugʻurta bozori professional ishtirokchilarining kapitallashuv darajasini, toʻlov qobiliyati 
va moliyaviy barqarorligini oshirish, ularning aktivlari sifatini yaxshilash, shuningdek, sugʻurtalovchilarning 
investitsiya faoliyatini rivojlantirish Oʻzbekiston Respublikasining sugʻurta bozorini isloh qilish va jadal 
rivojlantirishning asosiy yoʻnalishlari etib belgilangan [1]. Ya’na bir jihat 2024-yil 1-martdagi PQ-108-sonli 
Prezident qarorida Sugʻurtalovchilar (qayta sugʻurtalovchilar)ning sugʻurta zaxiralarini shakllantirish va toʻlov 
qobiliyatini aniqlash metodikasini  Solvency  II meʼyorlariga muvofiqlashtirish boʻyicha takliflar ishlab chiqish 
Sug‘urta faoliyatini tartibga solish bo‘yicha vakolatli davlat organi zimmasiga yuklatilgan [2]. O‘zbekiston 
Respublikasi Prezidentining 2025-yil 15-sentabrdagi PQ-282-sonli qarorida [3] Sugʻurta tashkilotlari moliyaviy 
hisobning xalqaro standartlari asosida buxgalteriya hisobini yuritishi va moliyaviy hisobotlarni tayyorlashga 
oʻtishi boʻyicha choralar koʻrish hamda Sugʻurtalovchilar (qayta sugʻurtalovchilar)ning sugʻurta zaxiralarini 
shakllantirish va toʻlov qobiliyatini aniqlash metodikasini “Solvency II” meʼyorlariga muvofiqlashtirish vazifasi 
yuklatilgan. 

Solvency II ning O‘zbekiston sug‘urta bozoriga, sug‘urta tashkilotlarini tartibga solish va nazorat qilish 
qanday imkoniyatlarni yaratadi va qanday oqibatlarni keltirib chiqaradi degan bir tabiiy savol tug‘iladi. 

Hozirda O‘zbekiston nazorat organlarida kutilayotgan o‘zgarishlar munosabati bilan Yevropa Ittifoqi 
mamlakatlari tajribasini O‘zbekiston amaliyotiga tatbiq etish, shuningdek Solvency II metodologiyasini milliy 
qonunchilikka kiritish imkoniyati haqida muhokamalar olib borilmoqda.

Shuni ta’kidlash kerakki, hatto Basel II va Basel III tizimlarini bank sektorida joriy etish tajribasiga ega 
bo‘lgan Yevropa Ittifoqi mamlakatlari uchun ham Solvency II metodologiyasini joriy etish oson ish emas. Bu 
jarayon kompaniyalar faoliyatini chuqur qayta ko‘rib chiqishni, shu bilan birga ushbu vazifani bajara oladigan 
malakali mutaxassislarni topishni talab etadi [5].

O‘zbekistonda Solvency II metodologiyasini joriy etish sug‘urta kompaniyalari dunyoqarashi hamda milliy 
qonunchilik tizimida katta o‘zgarishlarni talab qiladi. 

Ta’kidlash lozimki, Solvency II metodologiyasining ayrim jihatlarini bosqichma-bosqich O‘zbekistonda 
qo‘llash mumkin. 

Xavflarni va kapital darajasining yetarliligini tahlil qilishga bag‘ishlangan adabiyotlarda tobora ko‘proq 
murakkab modellashtirish yondashuvlari uchramoqda. Masalan, Solvency II ga o‘xshash yondashuvlar 
zamonaviy kompyuter texnologiyalaridan foydalaniladigan va uzoq hisob-kitoblarni talab qiluvchi algoritmlarga 
(masalan, ikki bosqichli stoxastik baholash asoslanadi, bu esa amaliyotda keng mijoz bazasiga ega 
kompaniyalar uchun ancha murakkab vazifa bo‘lishi mumkin.

Mazkur maqola muallifining maqsadi — ushbu masalaga soddaroq yechim topishdir. Ya’ni, maqolada 
O‘zbekistonda qo‘llash mumkin bo‘lgan va Solvency II metodologiyasi doirasidagi SCR (solvency capital 
requirement) ta’rifiga mos bo‘lgan to‘lovga qobiliyatlilik marjasini hisoblashning universal va oddiy yondashuvi 
taklif etiladi. Shuningdek, kapital yetarliligi darajasini aniqlash uchun sodda yechim ilgari suriladi.

Taklif etilayotgan yondashuvning muhim jihatlaridan biri shundaki, unda sug‘urta kompaniyasining aktivlari 
va passivlari o‘rtasidagi o‘zaro ta’sir aks ettirilgan hamda hisob-kitob natijalarining yetarli aniqligi ta’minlanadi.

Hisoblash formulasi CEIOPS [6] talablariga asoslangan holda ishlab chiqilgan bo‘lib, u sug‘urta 
kompaniyasining qisman ichki modeli elementlaridan muvofiqlashtirilgan tarzda foydalanish tamoyiliga 
tayanadi.

Taklif etilayotgan analitik formulalarning ustunligi shundaki, u murakkab va katta hajmdagi hisob-kitoblarni 
talab qiluvchi yondashuvlardan qochish imkonini beradi.

Masalan, zamonaviy adabiyotlarda keng tanqid qilinayotgan “mos (yoki takrorlovchi) portfel”[6] bu yerda 
talab etilmaydi. Chunki nazariy jihatdan tuzilgan bunday portfel bozor xatarlarining kontekstida real zararlar 
taqsimotidan sezilarli og‘ishlarga ega bo‘ladi.

Maqolada taklif etilgan analitik formula sug‘urta kompaniyasining qisman ichki modelining elementi sifatida 
qaralishi mumkin, bu esa kompaniya boshqaruviga o‘z xatarlarini chuqurroq tushunishga yordam beradi.

Shunday qilib, ushbu formulani joriy etish O‘zbekistonda Solvency II tizimini tatbiq etish yo‘lidagi muhim 
bosqichlardan biri hisoblanadi.

O‘zbekistonda sug‘urta kompaniyalari to‘lovga qobiliyatini baholash tizimining mohiyati 2002-yil 5-apreldagi 
“Sug‘urta faoliyati to‘g‘risida”gi Qonunning (2022-yil 25-fevralda o‘z kuchini yo‘qotgan) 22-moddasida 
Sugʻurtalovchilar ayrim tavakkalchiliklar boʻyicha yoʻl qoʻyiladigan eng koʻp miqdordan va majburiyatlar 
jamining yoʻl qoʻyiladigan eng koʻp miqdoridan ortiq majburiyatlarni oʻz zimmalariga olishlari mumkin emas, 
ularning bu majburiyatlarni bajarish qobiliyati toʻlovga qobiliyatlilik normativlariga va moliyaviy barqarorlikning 
boshqa talablariga muvofiq qayta sugʻurta qilingan hollar bundan mustasno ekanligi bildirilgan. Ushbu qonun 
asosida 2008-yil 22-apreldagi 41-son bilan sugʻurtalovchilarning (qayta sugʻurtalovchilarning) toʻlov qobiliyatini 
hisoblash metodikasini ishlab chiqqan. 

Sug‘urtalovchilarning to‘lovga qobiliyatiga oid O‘zbekiston qonunchilik bazasining tuzilmasi
Shunday qilib, qonunchilik orqali sug‘urta nazorat organlari sug‘urta kompaniyalarining to‘lovga 

qobiliyatsizligi va bankrotlik ehtimolini minimallashtirishga intilmoqda.
To‘lovga qobiliyatlilik marjasining me’yoriy hajmi deganda sug‘urtalovchining kelajakdagi majburiyatlardan 

holi bo‘lgan, ta’sischilarning talab huquqlaridan tashqari, nomoddiy aktivlar hamda muddati o‘tgan debitorlik 
qarzlari miqdoriga kamaytirilgan o‘z kapitalining mavjud bo‘lishi kerak bo‘lgan miqdori tushuniladi (ya’ni bu – 
sug‘urtalovchining haqiqiy to‘lovga qobiliyatliligi darajasidir).

O‘zbekiston Respublikasida sug‘urta tashkilotining to‘lovga qobiliyatliligini baholash metodikasi sug‘urta 
kompaniyasining qabul qilingan sug‘urta majburiyatlari hajmini ularning me’yoriy miqdorida sug‘urtalovchining 
kelajakdagi majburiyatlardan holi bo‘lgan, ushbu sug‘urta majburiyatlarini qoplash uchun ishlatilishi mumkin 
bo‘lgan o‘z kapitali bilan taqqoslashga asoslanadi.

Bunday yondashuv moliyaviy nazorat va audit tizimida ham qo‘llaniladi, ya’ni tijorat tashkilotining moliyaviy 
holatini baholashda to‘lovga qobiliyatlilik ko‘rsatkichlarini aniqlashning turli variantlarida ishlatiladi. Chunki bu 
ko‘rsatkichlarning barchasi ma’lum darajada o‘z kapitalining umumiy majburiyatlardagi ulushini aks ettiradi.

Amaldagi va me’yoriy to‘lovga qobiliyatlilik marjasi o‘rtasidagi nisbatni hisoblashda quyidagilar inobatga 
olinadi:

1. hayotni sug‘urtalash bo‘yicha to‘lovga qobiliyatlilik marjasining me’yoriy hajmi;
2. hayotni sug‘urtalashdan tashqari, shu jumladan majburiy sug‘urta turlari bo‘yicha to‘lovga qobiliyatlilikning 

me’yoriy hajmi;
3. to‘lovga qobiliyatlilikning amaldagi hajmi;
4. to‘lovga qobiliyatlilik marjasining amaldagi hajmining uning me’yoriy hajmidan og‘ishi.
To‘lovga qobiliyatlilik marjasi sug‘urta kompaniyasining buxgalteriya hisobi va to‘lov qobiliyati hisoboti 

ma’lumotlari asosida hisoblanadi. Agar hisobot sanasining oxirida sug‘urtalovchining amaldagi to‘lovga 
qobiliyatlilik marjasi me’yoriy hajmdan 1 (bir) koeffitsiyentdan kamaysa [8], sug‘urtalovchi moliyaviy holatini 
sog‘lomlashtirish rejasini sug‘urta faoliyatini davlat tomonidan tartibga solish bo‘yicha vakolatli davlat organi 
bilan  kelishish uchun taqdim etishi belgilangan. Ammo ushbu tartib 2022-yil 1-martdan bekor qilingan.

Sug‘urta kompaniyasining to‘lovga qobiliyatliligi, demak, uning barqarorligi ham, asosan, ustav kapitalini 
yetarli darajada saqlash va uni sof aktivlar — ya’ni o‘zining yuqori likvidli mablag‘lari bilan ta’minlash orqali 
ta’minlanadi. Sug‘urta tashkilotlarining ustav kapitalini shakllantirish va o‘zgartirish tartibi “Sug‘urta faoliyati 
to‘g‘risida” gi Qonunning 40-moddasiga ko‘ra tartibga solinadi hamda O‘zbekiston Respublikasi Prezidentining 
2024-yil 1-martdagi PQ-108-sonli qaroriga ko‘ra amaldagi ustav kapitaliga eng kam miqdorlar belgilangan:

mlrd.soʻmda

Sugʻurta faoliyati turlari
1-oktabrdan

2025-yil 2027-yil 2029-yil
Umumiy sugʻurta sohasida ixtiyoriy sugʻurta 35 45 60
Umumiy sugʻurta sohasida majburiy sugʻurta 50 75 100
Hayotni sugʻurta qilish sohasida ixtiyoriy sugʻurta 25 30 35
Hayotni sugʻurta qilish sohasida majburiy sugʻurta 40 45 50
Faqat qayta sugʻurta 80 100 120

Solvency II metodologiyasining asosi sug‘urta kompaniyasining to‘lovga qobiliyatliligiga ta’sir ko‘rsatishi 
mumkin bo‘lgan barcha xavflar to‘plamini hisobga olishga tayanadi. Ushbu talabni bajarish uchun sug‘urtalovchi 
murakkab modellar asosida juda ko‘p miqdordagi simulyatsiyalarni o‘tkazishi kerak bo‘ladi. Bu esa amalga 
oshirish uchun ancha vaqt talab qiladi, keyinchalik auditorlar uchun bunday hisob-kitoblarning to‘g‘riligini 
tekshirish anchayin murakkab bo‘ladi.

Ushbu maqolada Solvency II talablari asosida ishlab chiqilgan va O‘zbekiston Respublikasida Solvency 
II ga o‘tishda qonunchilikni muvofiqlashtirish doirasida qo‘llanishi mumkin bo‘lgan sug‘urta kompaniyasining 
yetarli kapital darajasini hisoblash uchun tahliliy formula taklif etiladi. Solvency II metodologiyasi sug‘urta 
kompaniyasining kapitaliga nisbatan miqdoriy talablarni belgilaydi — aynan shu talablar yetarli kapital miqdorini 
va to‘lovga qobiliyatlilik talablarini hisoblashning asosini tashkil etadi.

So‘nggi yillarda Monte-Karlo usuli va undan ham murakkab algoritmlar asosida kapitalning yetarlilik 
darajasini modellashtirish sug‘urta va moliya sohasidagi ilmiy adabiyotlarda hamda amaliy muhitda tobora 
mashhur bo‘lib bormoqda. Shu bilan birga, soddalashtirilgan usullar (ma’lum cheklovlar mavjud bo‘lgan 
hollarda) bilan taqqoslaganda, murakkab va yuqori aniqlikka ega modellar foydasini aniq isbotlovchi dalillar 
mavjud emas. Shuning uchun soddalashtirilgan yechimlarni izlash dolzarb masala hisoblanadi.

Bugungi kunda sug‘urta kompaniyalari bozor xavflarini boshqarishda turli usullardan foydalanadi. 
Ma’lumotlarga ko‘ra, ulardan ayrimlari quyidagilardir:

a) tezlashtirilgan stoxastik modellar orqali hisoblash¹²,
b) empirik egri chiziqni hisoblash¹³,
d) portfel mosligi¹⁴.
Katta portfellar uchun odatda murakkab simulyatsiya usullariga qaraganda soddalashtirilgan metodlar 

qo‘llaniladi. Soddalashtirish ba’zi farazlarni kiritish orqali amalga oshiriladi — bu, albatta, natijalarning aniqligi 
nuqtayi nazaridan kamchilik hisoblanadi, biroq hisob-kitob uchun sarflanadigan vaqt va resurslar jihatidan 
afzallik beradi.

Solvency II doirasida sug‘urta rezervlari eng yaxshi baho va xavf marjasi yig‘indisi sifatida aniqlanadi, 
bunda xavf marjasi kapital darajasiga sezilarli darajada bog‘liq. Xavf marjasini hisoblashda kapital qiymati (cost 

of capital) yondashuvi qo‘llaniladi. Shu bilan birga, xavf marjasining aniq bahosini olish uchun kompaniyaning 
run-off faoliyatiga mos kapitalni, ya’ni mavjud portfelning to‘liq hayotiy davrini hisobga olish talab etiladi — bu 
esa hisob-kitobni anchayin murakkablashtiradi.

Soddalashtirilgan formula ishlab chiqishda sug‘urta kompaniyasining aktivlari va majburiyatlari o‘zaro 
ta’sirini hisobga oluvchi soddalashtirilgan buxgalteriya hisobot shakli asosida faraz qabul qilingan.

O‘zbekiston Respublikasi Moliya vazirining 2009-yil 19-martda 37-son buyrug‘i bilan tasdiqlangan 
Sug‘urtalovchilarning moliyaviy hisobot shakllarini va ularni to‘ldirish bo‘yicha qoidalari tasdiqlangan. Quyida 
keltirilgan soddalashtirilgan buxgalteriya balansi shaklini ko‘rib chiqamiz:
t vaqt davrida sug‘urta kompaniyasi buxgalteriya balansining shakli

Balans aktivi Balans passivi

SZt

Bu yerda:
At- t vaqtdagi aktivlar;     XKt- t vaqtdagi xususiy  kapital;  Mt- t vaqtdagi majburiyatlar (passiv);  SZt- t 

vaqtdagi sug‘urta zaxiralari.

 t dan t+1 gacha aktivlar daromadliligi;

 t dan t+1 gacha sug‘urta tovonlari;

 t dan t+1 gacha yig‘ilgan sug‘urta mukofotlari;

 t+1 vaqtda majburiyatlarning eng maqbul bahosi 

 t+1 dagi risk marjasi
𝑃t+1=0 sifatida hisoblaymiz. MV bir yil davomida 99,5% muhimlik darajasida sug‘urta yoki qayta sug‘urta 

kompaniyasining kapitalining VaR (VaR – value at risk, tavakkalchilik ostidagi qiymat) ga mos keladi. Ushbu 
ta’rifga ko‘ra, qo‘llaniladigan VaR risk o‘lchovi quyidagilarni ko‘rishimiz mumkin:

Kompaniyaning o‘z kapitalining bir qismi kompaniya kapitaliga to‘g‘ri keladi, boshqa qismi esa 
sug‘urtalovchining bo‘sh zaxiralarini tashkil qiladi. Biz bo‘sh zaxira kapitalini nolga teng deb tasavvur qilamiz, 
sug‘urta tashkilotlari balansida bo‘sh zaxiralarning qiymati to‘lov qobiliyati marjasini hisoblashga ta’sir qilmaydi.

Taxminimizcha SMt+1=0 (faqat bir yildan ortiq faoliyat yuritayotgan kompaniyalar), quyidagilar kelib chiqadi:

Shunday qilib, majburiyatlar kompaniyaning aktivlaridan oshmasligi kerak degan taxmin (A1-П1≥0 ) 
quyidagiga teng hisoblanadi:

P[

Cheklov shartidan P[  kapitalni hisoblash uchun quyidagi formula kelib 
chiqadi

Aktiv daromadlari haqidagi taxminlarni qo‘llash, qiymatni taqsimlash qonuni asosida hisoblash mumkin: 
Z=B1+MSZ1.

Yuqoridagi ifodadan foydalanib, aktivlarning rentabellik darajasidan foydalangan holda diskontlangan 
portfelning joriy qiymatini majburiyatlarning boshlang’ich qiymati bilan solishtirish imkoniyatini yaratadi: 
П1=MMB0+RM0

Fubini teoremasi yordamida ikki tomonlama yig‘indini teskari aylantirish mumkin:

; Konstanta

X U L O S A  V A  T A K L I F L A R
Sug‘urta tashkilotlari faoliyatini optimal tartibga solishning maqsadi – sug‘urta tizimi doirasida alohida 

sug‘urtalovchilarning ishonchliligini ta’minlashdan iborat. Shu bois, sug‘urtalovchilarning joriy faoliyatini davlat 
tomonidan tartibga solish, eng avvalo, ularning moliyaviy barqarorligini ta’minlashga qaratilishi kerak. Bu 
barqarorlikning asosiy tarkibiy qismi esa sug‘urtalovchining amaldagi to‘lov qobiliyatiga egaligi hisoblanadi.

Sug‘urta tashkilotlarining moliyaviy barqarorligini baholashda ularning umumiy moliyaviy holati 
ko‘rsatkichlari bilan bir qatorda, faoliyatining ayrim jihatlarini tavsiflovchi maxsus ko‘rsatkichlar ham inobatga 
olinishi kerak. Bundan tashqari, bu ko‘rsatkichlar qat’iy belgilangan me’yorlar shaklida ham, tavsiyaviy 
parametrlar sifatida ham ifodalanishi mumkin. Ularning maqsadi — sug‘urtalovchilar faoliyati haqida to‘liqroq 
tasavvur hosil qilish va ularni solishtirish imkonini berishdir.

Taklif etilgan to‘lovga qobiliylik marjasini hisoblash formulasi O‘zbekistonda sug‘urta kompaniyalari 
kapitalining yetarlilik darajasini baholashda yangi bosqichni anglatadi. Bu sug‘urta kompaniyasi biznesining 
o‘ziga xos xususiyatlarini inobatga oluvchi, to‘lovga qobiliylik marjasini baholashning samaraliroq usulidir. Taklif 
etilgan formula faqat tizimli (sistematik) risklarni hisobga oladi. Shu sababli, uni yanada kengaytirish uchun 
boshqa xavf turlarini, masalan, operatsion risk va boshqalarni ham qo‘shish zarur.

Shunday qilib, O‘zbekiston sug‘urta bozori kapitallashuv darajasi yuqori bo‘lgan hamda  halol 
sug‘urtalovchilarni qo‘llab-quvvatlash, shuningdek, ularning faoliyatini doimiy ravishda nazorat qilish va 
monitoring qilish uchun Yevropa Ittifoqi mamlakatlarining tajribasini hisobga olgan holda to‘lovga qobiliylikni 
baholash va tartibga solish tizimini yaratishi lozim. Shu bilan birga, mahalliy nazorat organlari O‘zbekiston 
sug‘urta bozorining o‘ziga xos jihatlari va biznes yuritish sharoitlarini ham unutmasliklari kerak. Bundan tashqari, 
xalqaro standartlarga moslashish maqsadida xorijiy islohotlarni shoshilinch tarzda joriy etishdan saqlanish 
zarur, chunki o‘ylab chiqilmagan choralar sug‘urta kompaniyalarning o‘ziga salbiy ta’sir ko‘rsatishi mumkin.

